DONE PETRIZUBIA

Garai batean Done Petri Ribas zubia esaten zioten. Vergel kalean dago,
eta Done Petri auzoa hiriaren goiko aldearekin lotzen du. Litekeena da
erromatarren garaikoa izatea, harri horman egina izatea, baina Erdi
Aroan eraldatu egin zuten eta egun duen itxura eman zioten. Zirkulu
erdiko hiru begi ditu. Litekeena da Irufieko zubirik zaharrena izatea eta
Erdi Aroa bitartean Arga ibaiaren gainean egon zen bakarra ordezkatu
izana. Estiloa eta hiri osoan antzekorik ez egotea hartzen dute kontuan
hori adierazteko. Milutze eta Magdalenako zubia geroagokoak direla
uste da, eta, antza denez, Erdi Aroan bi zubi bakarrik zeuden: bata
Argaren gainekoa eta bestea Sadarren gainekoa.

ARROTXAPEA EDO CURTIDORES ZUBIA
Batzuen iritziz, zubi hau Erdi Arokoa da, nahiz eta ondoren egin
dizkioten aldaketa guztiek noiz eraiki zuten jakitea eragozten duten.
Zabaltzeko eta, hartara, ibilgailuak igarotzeko lanak egin zituzten.
Edonola era, badirudi Arrotxapea auzoari lotuta sortu zutela eta XVIII.
mendea baino lehenago existitzen zela egiaztatzen duten dokumen-
tuak daudela. Garai batean, eskulangileek larruazalak zintzilik jartzen
zituzten zubi honetan, eta horregatik hasi zitzaion herria beste modu
horretan deitzen. San Fermin jaietan, zezenak Gaseko kortetatik Santo
Domingokoetara eramaten dituzte zubi honetatik.

JArgako Ibai Pasealekua hamaika kilometroko bidea da, Arga
ibaiaren ertzetan doana. Magdalenako baratzeetatik sartzen da
Irufiean, Arrotxapea auzoa gurutzatzen du eta, hirigunera hur-
bildu eta gero, Sanduzelai auzotik hiritik aldentzen da. Pasealeku
horrek Irufierriko beste herri batzuetako ertzak ere hartzen ditu,
besteak beste, Burlata, Atarrabia, Arre, Barafiain eta Zizur
Nagusikoak.

Arga ibaiaren ertzetan eta ibarretan, landare naturalak 2 eta 5
metro arteko ilaretara mugaturik gelditu dira, eta erripa zuhaitzak
(zumarrak, haltzak, makalak, sahatsak, lizarrak, astigarrak...),
zumeak eta sasiak dira nagusi. Nekazaritzarako zenbait lursail
daude. Batzuk baratzeetarako erabiltzen dira (Magdalena,
Arantzadi), eta beste batzuk idorreko lurlanetarako (Biritxitu).

Horrek guztiak aniztasuna ematen dio paisaiari. Irufiean, zuhait-

zak dituzten Arga ibaiaren ibarrak, batik bat, basotze makaldiek

beteta daude. Azkar hazten diren espezieak dira, egurra usti-
atzeko landatzen direnak, baina ez daude oso egokituak ertzetako
ibai baldintzetara. Espezie horiek bertako espezieek, bizitza

luzekoek, ordezkatu dituzte. mm

Ayuntamiento de
Pamplona

[runeko Udala

civivox

CAPARROSOREN PRESA ETA ERROTA

Caparrosoren presa lehenbiziko aldiz XI. mendean egin zuten, eta
gero, XV. eta XVI. mendeetan berriro egin zuten. Harrizkoa da,
hirurogeita hamar metroko luzera du eta bi metroko altuera. Gerra
garaietan, presa honetatik ura desbideratzen zuten harresiko babes
erretenak betetzeko.

Caparrosoren errota XI. mende aldera egin zuten eta oso estu loturik
dago Irufieko historiari. Oraingo izen hori eduki aurretik, Pilategi etxea
eta San Migel errota deitu izan zitzaion. Hasieran, dorre bat eta
egungoa baino estuagoa zen ubide bat zituen. 1286. urtean San Migel
ospitalearena izatera igaro zen, eta hasierako instalazio horiek handitu
zituzten: albateak zituen etxe bat egin zuten. XV. mendearen amaieran
Pedro Caparrosok berregituratu egin zuen. Hain zuzen ere, errota
handitzeko egin diren lan nagusiei ekin zien: eraikina handitu zuen, eta
errota eta pilategi gisa erabili zituen. Hain zuzen, XIX. mendearen erdi
aldera arte erabili zen horretarako. Ondoren, galdategi moduan
erabiltzen hasi ziren, eta XX. mendean elektrizitatea sortzeko-zentral
batean sartu zuten. Azkenik, duela urte batzuk, Irufieko Udalaren
eskuetara igaro zen.

MAGDALENAKO ZUBIA
Garesko zubiaren estilo berekoa da zubi hau, eta horregatik oinarriak
adierazten digu balitekeela jatorri erromanikoa izatea. Badirudi
hasierako zirkulu erdiko arkuen ordez arku zorrotzak jarri zituztela.
Done Petri zubiaren ondoren, Argaren gainean dagoen zaharrena da.
Mendeek aurrera egin ahala hainbat berrikuntza lan egin dizkiote.
Azken berritze lanei 1963. urtean ekin zieten, eta orduan hasierako
itxura eman zioten. Izen bereko auzoan dago, eta Donejakue bidea
egiten duten erromesak hirian sartzeko sarrera nagusia da. Zubi
ezagunena eta ederrena da. 1939. urtean monumentu historiko-
artistiko izendatu zuten,



DONA GRAZIA ZUBIA

XVIII. mendean desagertu arte Cuatro Vientos inguruan egon zen Dona
Grazia klaratarren komentu zaharretik hartu du izena. Nahiz eta oso
zaharra den (izan ere, XIIl. mendea baino lehenagokoa da) Erdi Aroko
Irufieko zubi modernoena da, arkuak gotikoak baﬁilt'ul Cuatro Vientos
zubia eraiki zuten arte, Dona Grazia erabiltzen zuten hiria Nafarroaren
iparraldearekin lotzeko.

MILUTZE ZUBIA
Hiriko zubi mendebaldekoena da eta hirigunetik urrunen dagoena.
Litekeena da hau ere Erdi Arokoa edo, are gehiago, erromatarren
garaikoa izatea, nahiz eta XIX. mendean eraberritu egin zuten. Antza
denez, Independentziaren Gerran suntsitu egin zuten, osteak igaro
zitezen ekiditeko. Lan honen alderdirik bitxiena izenarekin lotutakoa
da. Ohituraren arabera (ziur asko literaturarekin lotuagoa egongo da
errealitatearekin baino), Milutze izena bertan izan zen gertakari latz
baten ondorio da: 1351. urteko apirilean zaldun batzuk urkatu zituzten
Karlos Il.a Gaiztoa erregeari aurre egiteagatik. Batzuen arabera, zergak
ez zituztela ordaindu nahi adierazi zuten zubi horretan; eta besteen
arabera, erregearen ordezkariek beraiek tratatzeko izan zuten modu-
agatik kexatu ziren. Erregeak, nahigabetuta, han bertan exekuta
zitzatela agindu zuen. Zubiaren begitik zintzilikatu zituzten eta urkatu
ondorengo “mihi luzeek” izena eman zioten bideari. Beste azalpen
baten arabera (sinesgarriagoa den azalpena), “amil luze” (amildegi)
hitzetan izango luke jatorria izenak. Aski litekeena da Milutze terminoa
kutatze hori baino lehenagokoa izatea.

Luzera, guztira: 13.840 metro.

Irteera: Zezen-plazako bizikleta-geltokia.

Helmuga: Nafarroako Unibertsitateko CIMA ondoko bizikleta-
geltokia.

Iraupena, gutxi gorabehera: 2 ordu.

Zailtasun-maila: Ertaina

Ibilbidearen % 98, ondokoetan barna: bizikleta-bideak, bizikleta-
espaloiak, ziklo-bidexkak, parkeak, pasealekuak eta oinezkoen-
dako eremuak.

ici:

| Gaztelugibel (Visaz ordain daiteke).
[ Unibertsitate Publikoa.

| Anelier Pasealekua (ARROTXAPEA).

1. lIrteera, Zezen-plazako bizikleta-geltokitik. 15.
@ Bista panoramikoa, Media Luna parketik. 16.
3. Belosoko zubia.
4. Beloso Altuko pasabidea. 18.
. Club Natacién klubeko pasabidea. 19.
Caparrosoren presa eta errota. 20.
7. Zaldainak. 21.
e Magdalenako zubia. 22,
9. Txantreako zubia. @
10. Zigandaren presa eta errota. 24.
11.  Alemaneseko pasabidea. 25.
@ San Pedro zubia. 26.
13.  El Vergel zubia. 27.
6 Arrotxapeko zubia.

Plazaola zubia.

Oblatuen zubia.

Dona Grazia zubia eta presa.
Cuatro Vientos zubia

Hodietako pasabidea.
Biurdanako presa eta errota.
Sanduzelaiko zubia.
Sanduzelaiko pasabidea.
Miluzeko zubia.

Haztegietako pasabidea.
Harinerako presa.

Landabengo zubia.

Helmuga, Nafarroako Unibertsitateko
CIMA ondoko bizikleta-geltokian.

| Zezen - Plaza (Visaz ordain daiteke).

| Nafarroako Unibertsitatea (CIMA Zentroa).

